
      R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK
V E N D I M 
Nr.128, datë 15.11.2018
PËR MBYLLJEN E PËRKOHSHME TË QENDRËS SOCIALE “SHTËPIA E PËRBASHKËT”
Në mbështetje të nenit 8, pika 2, nenin 9, pika 1, nënpika 1.1, shkronjat “b” dhe “ç”,  nenit 24, nenit 33, pika 1, shkronja “a”, nenit 54, shkronja “d”, 55, pikat 3 dhe 6, të ligjit nr. 139/2015, “Për vetëqeverisjen vendore”, nenit 113, të ligjit nr. 44/2015, “Kodi i procedurave administrative i Republikës së Shqipërisë”, ligjit nr.7961, datë 12.07.1995, “Kodi i Punës i Republikës së Shqipërisë”, të ndryshuar,  ligjit nr. 9355, datë 10.03.2005, “Për ndihmën dhe shërbimet shoqërore”, të ndryshuar, vendimit nr. 132, datë 21.12.2017, të Këshillit Bashkiak “Për miratimin e programit buxhetor afatmesëm 2017-2019 dhe detajimin e buxhetit të Bashkisë së Tiranës për vitin 2018”, të ndryshuar, me propozim të Kryetarit të Bashkisë, Këshilli Bashkiak,
V E N D O S I:

1. Mbylljen e përkohshme të Qendrës Sociale “Shtëpia e përbashkët”, deri në rikonstruksionin dhe vënien në funksion të plotë të saj.
2. Efektet financiare për punonjësit e Qendrës Sociale “Shtëpia e Përbashkët”, do të përfundojnë më 31 Dhjetor 2018.

3. Transferimin e shërbimeve ekzistuese, aseteve dhe marrëdhënieve të punës për punonjësit aktualë të Qendrës Sociale “Shtëpia e Përbashkët” pranë Qendrës “Gonxhe Bojaxhiu”, të krijuar me vendimin nr. 111, datë 27.09.2018, të Këshillit Bashkiak, sipas përcaktimeve ligjore të Kodit të Punës të Republikës së Shqipërisë.
4. Në zbatim të pikës 3 të këtij vendimi, kryetari i bashkisë nxjerr urdhrin përkatës për ngritjen e grupit të punës për ndjekjen e procedurave për kalimin e aseteve dhe kryerjen e inventarit fizik.

5. Ngarkohen Kryetari i Bashkisë, Qendra Sociale “Shtëpia e Përbashkët”, Qendra Sociale “Gonxhe Bojaxhi”, Drejtoria e Përgjithshme e Shërbimeve Sociale dhe Drejtoria e Përgjithshme e Menaxhimit Financiar, për zbatimin e këtij vendimi. 
6. Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015 “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut, Tiranë.

